
   Паллаймастăн-и мана, паллаймастăн-и,

Çавраçил юрри эп, шурă юр юрри.

Тарăн кăпăш кĕртĕн,

Шăннă хытнă çĕрĕн

Шанчăк пек хĕрӳллĕ чи вĕри юрри.



Паллаймастăн-и мана, паллаймастăн-и,

Сивĕ хĕл юрри эп, çил-тăман юрри.

Кăчăр-кăчăр сасăн,

Тунсăх пуснă каçăн

Çут мерчен çутиллĕ йăлтăркка юрри.



Паллаймастăн-и мана, паллаймастăн-и,

Утас çул юрри эп, çитес кун юрри.

Кайнă кайăк хурăн,

Калла килес çулăн

Çурхи кун кĕввиллĕ шурă юр юрри.

  